
Tsab Cai Tshooj III Hais Txog Hom Kev Pab Cov Tseem Kawm Ntawv Aaskiv 

Title III English Learner Program 
 
 
Lub 9 Hlis Xyoo 2008 
 
Cov Niam Txiv losyog tus Saib Xyuas: 
 
Tsab ntawv no muaj lus tseemceeb qhia txog tias koj tus menyuam txawj (paub) ntawv Aaskiv zoo npaum li cas.  Nws tseem qhia rau 
koj paub ntxiv tias koj tus menyuam tau kawm dabtsi thiab koj feem xyuam uas yog ib tug niam txiv.  
 
Txawj (paub) Lus Aaskiv 
 
Raws li cov ntawv xeem uas yog lub xeev tsim tau hu ua “California English Language Development (CELDT)” uas tau muab rau koj 
tus menyuam xeem xyoo tag los, pom tau tias koj tus menyuam tseem yog ib tug uas tseem kawm lus Aaskiv.  Qhov nov txhais tau 
tias koj tus menyuam tseem paub ntawv Aaskiv tsis tau txaus xws li kev to-taub, kev hais lus, kev nyeem, thiab sau ntawv Aaskiv kom 
raws qib uas nws kawm.  
 
Hom Ntawv Qhia 
 

1. Yog koj tus menyuam kev txawj lus Aaskiv nyob rau qhov qis heev, losyog qis tshaj qhov ib nrab ces nws yuav raug muab 
coj mus kawm rau hom kev kawm hu ua “Structured English Immersion (SEI)” kom lawv tau kawm lus Aaskiv ntau tshaj 
thiab kom lawv tau txais kev pab tshwjxeeb yog kawm leb, kawm tej kev ib txwm muaj “science” thiab kawm kev pab zej 
zos uas yuav tau siv nws hom lus los pab es thiaj yuav to-taub thiab kawm tau raws li tus qauv uas sawv daws kawm.   

2. Yog koj tus menyuam txawj ib nrab, tshaj ib nrab me ntsis losyog txawj heev lawm, no ces yuav muab nws coj mus kawm 
nrog sawvdaws hu ua “English Language Mainstream (ELM)” uas txhua hom kev kawm xws li cov Aaskiv, kawm leb, kawm 
tej kev ib txwm muaj “science”, thiab kawm pab zej zos, yuav tsum kom txawj caum cuag tus qauv uas sawv daws kawm.  

3. Yog koj tus menyuam raug mus kawm nrog hom kev kawm uas muaj hais ob yam lus, ces nws yuav tau txais kev qhia ntawv 
hais ua ob yam lus xws li yam lus nws hais thiab lus Aaskiv uake thiab tseem yuav tau kawm lus Aaskiv tshwjxeeb ntxiv 
kom nws to-taub paub tib yam raws li tus qauv uas sawv daws kawm.  

 
Kev Tshaj Tuaj Rau Nej Paub Lwm Zaus 
 
Raws li txoj kev cai lij choj, tam sim no koog tsev kawm ntawv tseem tab tom xeem saib sawv daws txawj lus Aaskiv npaum li cas.  
Koj yuav tau txais daim ntawv qhia txog qhov nws xeem ntawd txhua xyoo tsis ntev tom qab uas nws xeem tag es lub xeev muab ua 
tau tawm los rau sawv daws nyob rau hauv lub 1 hlis. 
 
Niamtxiv Txoj Cai 
 

1. Koj muaj cai mus xyuas koj tus menyuam lub tsev kawm ntawv thiab kom lawv piav cov ntawv uas lawv coj los qhia ntawd 
lub hauv paus nto lub ntsis rau koj.  

2. Koj muaj cai mus rho koj tus menyuam tawm ntawm hom kev kawm uas nws tseem tabtom kawm ntawd es muab koj tus 
menyuam coj mus kawm nrog cov uas sawvdaws kawm.  

3. Koj muaj cai hais kom muab koj tus menyuam mus kawm nrog cov uas hais ob hom lus. Cov menyuam uas kawm cov hais 
ob hom lus no yuav hais nws hom lus thiab lus Aaskiv qhia kom nws thiaj to-taub zoo. Cov kev qhia ntawv hais ob hom lus 
no muaj ntau yam thiab saib kom meej tias nws kawm tau raws tus qauv qhia tiag.  Muaj ntau hom kev kawm uas siv ob hom 
lus thiab, yus yog niamtxiv, yus muaj cai xaiv hom kev kawm uas yus ntseeg tias yuav zoo rau yus tus menyuam tau.  Raws li 
lub xeev txoj cai lijchoj, hom kev kawm li hais no tsuas yog tsim los rau cov menyuam uas muaj cai raws li hais hauv qab no: 

a) Tus menyuam yuav tsum yog tus uas txawj ntawv Aaskiv yam qis kawg los kom txawj li tus kawm nyob rau qib 
tsib,   

b) Muaj hnub nyoog 10 xyoo lossi tshaj saum,  
c) Muaj hnub nyoog qis tshaj 10 xyoo ces koj, uas yog niamtxiv, ntseeg tias koj tus menyuam tsimnyog yuav tsum tau 

txais cov kev pab los ntawm hom kev pab uas siv hais ob hom lus no.  
 
Yog koj xav paub meej ntxiv thiab xav paub kom tseeb dua txog peb koog tsev kawmntawv cov kev kawm ntawv, losyog koj xav thov 
kom hloov tej hom kev kawm, thov hu tham nrog tus thawj xibfwb hauv tsev kawmntawv.  
 
Muaj lus ua tsaug ntau,  
 
 
 
 
Susan Miller  
Tus Thawj Tswj Koog Tsev Kawm Ntawv Ib Ntus 


